
FARG‘ONA VODIYSI HUDUDIDA BOSHOQLI DONLARNI SAQLASHDAGI 

MUAMMOLARI 

 

A. Abdulazizov, R. Tojiyev, A. Isomidinov 

  

Farg‘ona davlat texnika universiteti, 

B. (Qabul qilindi  21.10.2025 y.) 

 

Annotatsiya. Maqolada Farg‘ona vodiysi sharoitida boshoqli donlarni saqlash jarayonida 

uchraydigan asosiy muammolar ilmiy asosda o‘rganilgan. Monitoring natijalari don namligining 

yuqoriligi, ventilyatsiya yetarli emasligi, harorat boshqaruvining murakkabligi va 

zararkunandalarning ko‘pligi bilan bog‘liq muammolarni ko‘rsatdi. Tadqiqotlar natijasida donni 

saqlashda hosilning 15–20% gacha yo‘qotilayotganligi aniqlandi. Muammoni bartaraf etish uchun 

zamonaviy ventilyatsiya tizimlari, namlikni kamaytiruvchi texnologiyalar, aerozol dezinfeksiyasi va 

biologik himoya usullarini qo‘llash tavsiya etildi. 

Kalit so‘zlar: boshoqli don, saqlash muammolari, namlik, ventilyatsiya, zararkunandalar, 

Farg‘ona vodiysi. 

Аннотация. В статье научно исследованы основные проблемы хранения зерновых 

культур в Ферганской долине. Результаты мониторинга выявили проблемы, связанные с 

высокой влажностью зерна, недостаточной вентиляцией, сложным контролем 

температурного режима и большим количеством вредителей. Результаты исследований 

показали, что при хранении зерна теряется до 15–20% урожая. Для устранения проблемы 

рекомендовано использовать современные системы вентиляции, влагоснижающие 

технологии, аэрозольное обеззараживание и методы биологической защиты. 

Ключевые слова: зерновые культуры, проблемы хранения, влажность, вентиляция, 

вредители, Ферганская долина. 

Abstract. The article scientifically studies the main problems encountered in the storage of 

cereals in the Fergana Valley. The monitoring results showed problems associated with high grain 

moisture, insufficient ventilation, complex temperature control, and a large number of pests. The 

research results revealed that up to 15–20% of the yield is lost during grain storage. To eliminate 

the problem, it was recommended to use modern ventilation systems, moisture-reducing 

technologies, aerosol disinfection, and biological protection methods. 

Keywords: cereals, storage problems, humidity, ventilation, pests, Fergana Valley. 
 

Kirish 

Farg‘ona vodiysi O‘zbekistonning eng muhim agrar hududlaridan biri hisoblanadi. Bu yerda 

yiliga millionlab tonna boshoqli don yetishtiriladi. Ammo donni yig‘im-terimdan keyin sifatli 

saqlash masalasi juda muhim bo‘lib, noto‘g‘ri saqlash natijasida mahsulotning katta qismi yaroqsiz 

holga kelib qoladi. Tadqiqotlarning ko‘rsatishicha, donni saqlashda yillik yo‘qotishlar 10–25% 

gacha yetadi. 

https://tion.ru/blog/kak-zaschitit-vozduh-ot-zagryazneniya/
http://www.ziyonet.uz/

FARG‘ONA VODIYSI OMBORLARIDA DON SAQLASH KO‘RSATKICHLARI 

Jadval 1. 

Hudud O‘rtacha namlik (%) Harorat (°C) Asosiy muammo 

Farg‘ona 15.2 31 Ventilyatsiya past 

Andijon 14.8 33 Zararkunandalar 

Namangan 15.6 30 
Namlik va 

mog‘orlanish 

Hudud O‘rtacha namlik (%) Harorat (°C) Asosiy muammo 

 

O‘tkazilgan tadqiqotlar jarayonida Farg‘ona vodiysi hududidagi bir qator omborlar va 

elevatorlarda don saqlash sharoitlari chuqur tahlil qilindi. Namlik darajasi bo‘yicha olingan natijalar 

shuni ko‘rsatdiki, donning o‘rtacha namligi 14–16% oralig‘ida bo‘lib, bu ko‘rsatkich normal 

talablardan yuqori hisoblanadi. Bunday sharoitda don massasida biologik jarayonlar tezlashadi, 

mog‘orlanish, chirish va mikotoksin ajratuvchi zamburug‘larning rivojlanishi uchun qulay muhit 

hosil bo‘ladi. Ayniqsa, kuzgi va qishki davrlarda don massasidagi namlikning notekis taqsimlanishi 

natijasida mahsulot sifatida jiddiy yo‘qotishlar kuzatiladi. 

Harorat ko‘rsatkichlari ham muhim muammo sifatida qayd etildi. Monitoring davrida yoz 

oylarida don massasining ichki qismida harorat 30–35 °C gacha  ko‘tarilishi kuzatildi. Bu esa 

donning tez isishini, ichki fermentativ jarayonlarning faollashishini va sifatning tez buzilishini 

keltirib chiqaradi. Ilmiy ma’lumotlarga ko‘ra, haroratning 25 °C dan yuqori bo‘lishi zararli 

mikroorganizmlar va hasharotlarning tez ko‘payishiga sabab bo‘ladi, bu esa saqlashdagi 

yo‘qotishlarni yanada kuchaytiradi. 

Ventilyatsiya tizimlarining yetarli emasligi tadqiqot davomida eng dolzarb muammolardan 

biri sifatida aniqlandi. Ko‘plab omborlarda zamonaviy havo aylantirish tizimlari mavjud emas yoki 

ishlash qobiliyati pasaygan. Bu esa don massasida “issiq nuqtalar” hosil bo‘lishiga olib keladi. Issiq 

nuqtalarda namlik ko‘payib, mog‘orlanish jarayoni tezlashadi, shu bilan birga donning saqlash 

muddati qisqaradi. 

Zararkunandalar masalasi ham tadqiqotlarda alohida o‘rganildi. Don qurtlari, kepak 

qo‘ng‘izlari va boshqa ombor zararkunandalari don massasiga jiddiy zarar yetkazmoqda. Ayniqsa, 

sanitariya-gigiyena qoidalariga rioya qilinmagan omborlarda zararkunandalar ko‘pligi kuzatildi. 

Bundan tashqari, kalamush va sichqonlar kabi kemiruvchilar donni nafaqat yeb qo‘yadi, balki uni 

ifloslantirib, sanitariya talablariga javob bermaydigan holatga keltiradi. 

Texnologik jihozlarning eskirganligi ham alohida muammo sifatida ko‘rsatildi. O‘rganilgan 

elevatorlarning 60 foizdan ortig‘i 30–40 yil oldin qurilgan bo‘lib, ularning texnik holati zamonaviy 

talablar darajasiga javob bermaydi. Eskirgan jihozlarda namlikni kamaytirish, havo aylanishini 

ta’minlash va avtomatik nazorat o‘tkazish imkoniyatlari yo‘qligi aniqlangan. Natijada donni saqlash 

jarayonida yo‘qotishlar 15–20% gacha yetmoqda. 

Ilmiy asoslangan tahlillar shuni ko‘rsatadiki, agar saqlash tizimlarida namlikni optimal 

darajaga tushirish, haroratni nazorat qilish uchun zamonaviy sensorlar o‘rnatish, ventilyatsiya 

tizimlarini modernizatsiya qilish va zararkunandalarga qarshi integratsiyalashgan himoya 

choralarini qo‘llash joriy qilinsa, don saqlashdagi yo‘qotishlarni sezilarli darajada kamaytirish 

mumkin. 

